
ANNOTATION 

 Objective:  determine the value of the level of anemia in pregnant women with rheumatoid arthritis. 
Materials and Methods: The study was conducted on 100 pregnant women with a history of 
rheumatoid arthritis who were treated in the maternity complex of the first multidisciplinary clinic of 
Samarkand State Medical University during 2020-2022. The study used general clinical, laboratory 
(hematological, biochemical, immunological), instrumental and statistical methods of research.  
Results: All women with rheumatoid arthritis were divided into 2 groups according to hematological 
parameters: control - 20 women without anemia, and the main group - 80 women who were diagnosed 
with anemia according to hematological parameters. The type and degree of anemia in pregnant 
women with rheumatoid arthritis was determined in accordance with the classification recommended 
by WHO. Anemia of chronic diseases was observed in 56.25%, iron deficiency anemia in 40%, and 
in 3 women (3.75%) of the main group, the presence of both types of anemia was determined. 
Conclusions.  All pregnant women with rheumatoid arthritis from the main group were diagnosed 
with anemia of various forms and degrees, which are characterized by a relationship between the 
duration, activity and radiographic manifestations of the disease. 
Keywords: ferritin, anemia of chronic disease, iron deficiency anemia, haptoglobin phenotype, 
rheumatoid arthritis (RA), anemia, pregnancy.   

 
XASANOVA Dilafruz Abduhamidovna 

Samarqand Davlat tibbiyot universiteti 
 

REVMATOID ARTRITI BO’LGAN HOMILADOR AYOLLARDA ANEMIYA  
 

ANNOTATSIYA 
Maqsad: ko'ra revmatoid artritli homilador ayollarda kamqonlik darajasining qiymatini aniqlash.   
Material va Metodlar: Tadqiqot 2020-2022 yillar davomida Samarqand davlat tibbiyot 
universitetining birinchi ko'p tarmoqli klinikasining tug'ruq majmuasida davolangan revmatoid artrit 
bilan xastalangan 100 nafar homilador ayollarda o'tkazildi. Tadqiqotda umumiy klinik, laboratoriya 
(gematologik, biokimyoviy, immunologik), instrumental va statistik tadqiqot usullari qo'llanildi.   

Natijalar: Revmatoid artrit bilan xastalangan barcha ayollar gematologik ko'rsatkichlari bo'yicha 2 
guruhga bo'lingan: nazorat - anemiyasiz 20 nafar ayol va asosiy guruh - gematologik ko'rsatkichlari 
bo'yicha kamqonlik tashxisi qo'yilgan 80 nafar ayol. Revmatoid artritli homilador ayollarda 
kamqonlikning turi va darajasi JSST tomonidan tavsiya etilgan tasnifga muvofiq aniqlandi. Surunkali 
kasalliklardan kelib chiqgan kamqonlik 56,25% da, temir tanqisligi kamqonligi 40% da, asosiy 
guruhdagi 3 nafar ayollarda (3,75%) kamqonlikning har ikki turi mavjudligi aniqlangan. 
Xulosa. Asosiy guruhdagi revmatoid artritli barcha homilador ayollarda kasallikning davomiyligi, 
faolligi va rentgenologik ko'rinishlari o'rtasidagi bog'liqlik bilan tavsiflangan turli shakl va darajadagi 
kamqonlik tashxisi qo'yilgan.  
Kalit so'zlar: kam qonlik, ferritin, surunkali kasalliklar anemiyasi, temir tanqisligi anemiyasi, 
gaptoglobinga ko’ra fenotip, revmatoid artrit (RA), anemiya.    

АНЕМИЯ У БЕРЕМЕННЫХ С РЕВМАТОИДНЫМ АРТРИТОМ 
 

АННОТАЦИЯ 
Цель: определить значение уровня анемии у беременных с ревматоидным артритом. 
Материалы и методы: Исследование проведено на у 100 беременных с наличием в анамнезе 
ревматоидного артрита, находившихся на лечении в родильном комплексе первой 
многопрофильной клиники СамГМУ в течение 2020-2022 гг. В исследовании использовались 
общеклинические, лабораторные (гематологические, биохимические, иммунологические), 
инструментальные и статистические методы исследования.   
Полученные результаты: Все женщины с ревматоидным артритом по гематологическим 
показателям были разделены на 2 группы: контрольная – 20 женщин без анемии, и основная - 
80 женщин, которым по гематологическим показателям был поставлен диагноз анемии. Тип и 
степень анемии у беременных с ревматоидным артритом определяли в соответствии с 
классификацией, рекомендованной ВОЗ. Анемия хронических заболеваний наблюдалась у 
56,25 %, железодефицитная анемия — у 40 %, а у 3 женщин (3,75%) основной группы 
определилось наличие обеих видов анемии. 
Выводы. У всех беременных с ревматоидным артритом из основной группы, 
диагностированы анемии различных форм и степеней, для которых характерна связь между 
длительностью, активностью и рентгенологическими проявлениями заболевания. 
Ключевые слова: ферритин, анемия хронических заболеваний, железодефицитная анемия, 
гаптоглобиновый фенотип, ревматоидный артрит (РА), анемия, малокровие.  

 
KIRISH. Revmatoidli artrit (RA) odatda ko'plab ayollar uchun onalik allaqachon hal qilingan 

yoshda boshlanadi, ammo u bolalik va o'smirlik davrida ham paydo bo'lishi mumkin. Bundan 
tashqari, so'nggi yillarda ayollarning homiladorlikni kechki yoshida rejalashtirish tendentsiyasi 
kuzatilmoqda, bu esa ushbu kasallikda homiladorlik muammosini muhokama qilish zarurligini 
taqozo etadi. RАning birinchi belgilari koʼproq 35-50 yosh oraligʼida uchraydi, ammo ushbu 
belgilarni boshqa yosh guruhlarida ham koʼrish mumkin [6,21]. Koʼp yillik boʼgʼimlarning sinovial 
membranasida davom etadigan yalligʼlanish jarayoni deyarli suyak va periartikulyar toʼqimalarning 
strukturaviy, anatomik shikastlanishiga hamda bemorlarning doimiy nogironligiga olib keladi 
[17,20]. RА tufayli eng mehnatga layoqatli yoshdagi insonlar nogironlikga duchor boʼladilar. Bu 
kasallik hisobiga kelib chiqadigan iqtisodiy yoʼqotishlarni yurak-qon tomir kasalligi bilan solishtirish 
mumkin [9,18]. Hatto standart terapiya bilan ham, kasallik boshlanganidan 20 yil oʼtgach, 
bemorlarning 60-90% mehnat qobiliyatini yoʼqotadi va ularning uchdan bir qismi toʼliq nogiron 
boʼlib qoladi [7,25]. 

Revmatoid artrit (RА) inson boʼgʼimlarining eng jiddiy yalligʼlanish kasalliklaridan biri 
boʼlib, uning tarqalishi har xil maʼlumotlarga koʼra 1% dan 3% gachani tashkil etadi [1,2,8]. 

Germaniyada revmatik qoʼshma shikastlanishlar tufayli mehnatga qobiliyatsizlik sugʼurtalanganlar 
umumiy sonining 24% ni tashkil qiladi [4,14,30]. Samarali terapiya boʼlmasa, RА uchun umr koʼrish 
davomiyligi ayollarda 3 yil va erkaklarda 7 yilgacha qisqarishi kuzatiladi [5,19,22]. 

Mualliflarning fikricha, ehtimol, birlamchi (virus bilan qoʼzgʼatilgan) RАning autoimmunga 
aylanishi koʼp jihatdan antigenlik mimikriya omillari bilan belgilanadi, ammo RА bilan xastalangan 
bemorlarning hammasi ham yuqoridagi infektsiya bilan bogʼliqlikni aniqlay olishmaydi va sinovial 
boʼgʼimdagi virusni aniqlash hamda mahalliylashtirishga urinishlar har doim ham muvaffaqiyatli 
boʼlavermaydi [22,28]. Balki, infektsiya paydo boʼlgan vaqtdan boshlab RАning klinik bosqichi 
rivojlanishiga qadar yetarlicha uzoq vaqt talab qilinar. Bu davr ichida virus oʼz-oʼzidan yoki 
immunitet bilan yoʼq qilinadi va kasallikni autoimmun xarakterga ega boʼlishiga sabab boʼladi. 
Buning isboti sifatida qon zardobida EVAning virusli yuklamasi va anti-EBV autoantitanachalar 
miqdori bilan bemorlarda HLA-DRB1 allelining mavjudligi orasida uzviy bogʼliqlik mavjudligini 
koʼrsatish mumkin. 

Kelajakda farzand ko'rishni xohlaydigan revmatoid artritli ayollarning kasallanishining ortishi 
munosabati bilan dori vositalarini davolashning alternativ usullari ko'rib chiqish va yuzaga kelishi 
mumkin bo'lgan nojo'ya ta'sirlar bo'yicha tadqiqotlar o'tkazish ham dolzarb muammolardan biri 
bo'lmoqda. Shuni takidlash joizki, ayollar orasida ushbu kasallanish homiladorlik patologiyalarini 
rivojlanishiga olib keladi. Ayniqsa hozirda kamqonlik juda ko’p uchramoqda. Tibbiyot sohasida 
so’ngi yillarda ko’p uchraydigan surunkali kasalliklardan kelib chiqgan anemiya (SKKA) yoki 
surunkali kasalliklar anemiyasi (SKA) ni tasdiqlash foydasiga anamnez ma'lumotlari aniqlik kiritib 
kelmoqda: asemptomatik bakteriuriya, sistit, surunkali pielonefrit, revmatoidli artrit, yurak-qon -
tomir kasalliklari va boshqalar. Shu bilan birga, homilador ayolning organizmi endilikda ikki kishi 
uchun xizmat qilishi ham ekstragenital kasalliklarning qo’zg’ashiga va organizm muvozanatini 
buzishiga sabab bo’ladi. Natijada ko’plab ikkilamchi kasalliklar yuzaga keladi. 

MAQSAD: revmatoid artritli homilador ayollarda kamqonlik darajasining qiymatini 
aniqlash. 

MATERIALLAR VA METODLAR. Tadqiqot 2020-2022 yillar davomida Samarqand 
davlat tibbiyot universitetining birinchi ko'p tarmoqli klinikasining tug'ruq majmuasida davolangan 
revmatoid artrit bilan xastalangan 100 nafar homilador ayollarda o'tkazildi. Homilador ayollar ichki 
kasalliklar va gematologiya mutaxassislari tomonidan ham nazoratda bo’lishdi. O’rganilgan 
ayollarda kasallikning oʼrtacha davomiyligi 7,3±1,5 yilni tashkil qildi. 

Barcha RА bilan xastalangan homilador ayollar gematologik koʼrsatkichlaridan kelib chiqgan 
holda 2 guruhga boʼlindi: anemiyasi boʼlmagan 20 nafar (20%) homiladorlar, ular nazorat guruhi 
sifatida ajratildi; 80 nafar (80%) gematologiya tekshiruvi natijasida koʼrsatkichlariga koʼra 
kamqonlik aniqlangan ayollar, bu bemorlar asosiy guruhni tashkil qildi. RА bemorlarda anemiya turi 
va darajasi JSST tomonidan tavsiya etilgan klassifikatsiyaga koʼra ajratildi. Asosiy guruhga ajratilgan 
ayollarning qon tahlili natijalariga ko’ra surunkali kasalliklardan kelib chiqgan kamqonlik 56,25% 
da, temir tanqisligi kamqonligi 40% da, 3 nafar ayollarda (3,75%) esa kamqonlikning har ikki turi 
mavjudligi aniqlandi.  

Bemorlarni tekshirish umumiy qabul qilingan va standartlar bilan belgilangan klinik, laborator 
(gematologik, biokimyoviy, immunologik) va instrumental usullar yordamida amalga oshirildi. 
Boʼgʼim sindromining miqdoriy koʼrsatkichlaridan quyidagilar: ogʼriq indeksi (ball bilan), ertalab 
qotishish davomiyligi (daqiqada), artikulyar indeks (ball bilan), P. Lining testi (ball bilan) va 
qoʼllarning manipulyatsiya qobiliyati (% bilan) aniqlandi. RАning rivojlanish darajasini, yaʼni 
kasallikning rivojlanishini baholash V. Nasonova va M. Аstapenko (1989) tomonidan taklif qilingan 
mezonlarga muvofiq baholandi. Shu bilan birga akusherlik va ginekologik kasalliklar anamnezi 
sinchiklov bilan tahlil qilindi. Homiladorlik davrida RA kasalligining nomoyon bo’lishi va 
anemiyaning yuzaga kelishi yoki darajasining oshishiga alohida e’tibor qaratildi. 

Labarator usullardan umumiy qon tekshiruvi, fibrinogen miqdoriy tarkibi, qoning 
biokimyoviy tahlili, siydikning umumiy tahlili o'tkazildi. Qon zardobida SSPQА (siklik sitrullin 
peptidga qarshi antitana), sinovial suyuqlikni oʼrganish, PAGE-da disk elektroforezi bilan Hp 
(gaptoglobin) fenotipini aniqlash kabi usullar ham qo’llandi. 

Olingan maʼlumotlarga ishlov berish kompyuterning Microsoft Excel dasturli paketi hamda 
“STATISTICA 6.0” dasturli paketi yordamida tahlil etildi. Tavsifiy statistika usullari oʼz ichiga 
meʼyoriy taqsimlanishga ega boʼlgan belgilarning oʼrtacha arifmetik (M), oʼrtacha qiymat xatosi (m) 
hamda oʼrtacha kvadratik ogʼishni (σ) oldi. 

NATIJALAR: Kasallikning I darajali faolligi 23 nafar bemorlarda kuzatilib DAS28 boʼyicha 
oʼrtacha 2,68±0,38ni tashkil etdi. RАning II darajali faolligi 47 nafar bemorlarda kuzatilib DAS28 
boʼyicha oʼrtacha 4,31±0,24ni tashkil qildi. Kasallikning III darajali faolligi 30 nafar bemorlarda 
aniqlandi va DAS28 boʼyicha oʼrtacha 5,47±0,11ni tashkil qildi. Demak, tekshiruvdan oʼtkazilgan 
bemorlarda RА IIchi va IIIchi faolligi deyarli 77% ayollarda kuzatildi. 

Bemorlarni BFB boʼyicha taqsimlanishi quyidagilarni koʼrsatdi: 0chi darajasi atigi 2 nafar 
(2%) bemorlarda kuzatildi, I chi darajasi esa 18% da, II chi darajasi – 32% da, III chi darajasi – 41 % 
va IV chi darajasi – 7% ayollarda aniqlandi. Revmatoid tugunchalar 23 nafar (23%) bemorlarda 
aniqlandi va kasallikni davomli ogʼir kechishidan dalolat berdi.  

Ko’rinib turibdiki, asosan RА ning tadqiqotimizdagi bemorlarda BFB boʼyicha II chi va III 
chi darajalari (73%) aniqlandi. Funktsional buzilishlar doirasida 49 nafar bemorlarda HAQ 
soʼrovnomasi boʼyicha yuqori funktsional buzilishlar xos boʼldi, shu bilan bir qatorda boʼgʼimlar 
funktsional yetishmovchiligi III-IV sinf bemorlar soni ham yuqori boʼlib, 48 nafar bemorlarni tashkil 
qildi.  

Kuzatuv guruhlaridagi bemorlarda kasallik davomiyligi 1 yildan 25 yilgachani tashkil qilib, 
oʼrtacha 8,3±0,71 yil boʼldi. Tadqiqotdagi RА bemorlarning atigi 35 nafarida (35%) kasallik 
davomiyligi 5 yilgacha, 5 yildan 10 yilgacha - 42%, va 10 yildan ortigʼi –23% ayollarda kuzatildi. 
Kuzatuvdagi bemorlarda boʼgʼim sindromi bilan bir qatorda umumiy holsizlik (88%), jaxldorlik, 
uyqu va diqqat buzilishlari (37%), qoʼzgʼaluvchanlik (19%), qoʼrquv (6%) kabi shikoyatlar kuzatildi. 
Bizning maʼlumotlarga koʼra, anemiya RА boʼgʼimdan tashqari yetakchi belgisi boʼldi. Аnemiya 
kuzatuvdagi 80 nafar bemorlarga xos boʼldi (80 %). 

Hamroh kasalliklarni tahlil qilganimizda 78% bemorlarda ular aniqlandi, 22% ayollarda 
hamroh kasalliklar aniqlanmadi (1 rasm). 

 

 
1-rasm. RА bilan xastalangan homilador ayollarning hamroh kasalliklar uchrashi %  

 
RА bemorlarning 80 nafar (80%) bemorlarda turli shakl va darajadagi kamqonlik aniqlandi. 

Shu sababli biz barcha bemorlarni 2 guruhga boʼlib oʼrgandik: anemiya kuzatilmagan bemorlar 
(nazorat guruhi) 20 nafar ayollarni tashkil qildi, asosiy guruh - anemiyaning turli darajalari 
aniqlangan 80 nafar homilador ayollar. Jumladan, anemiyaning 1chi darajasi 29 nafar (36,25%), 

22%

78%

Monopatologiya Polipatologiya



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                               №1 | 2023  

13 
 

bemorlarda kuzatilgan boʼlsa, 2chi darajasi 33 nafar (41,25%), 3chi darajasi – 15 nafar (18,75%) va 
4chi darajasi – 3 nafar (3,75%) bemorlarda aniqlandi.  

Qon zardobida oʼtkir yalligʼlanish oqsillarini tahlil qilganimizda ularning miqdorini ortib 
borishini kuzatdik (2-jadval). 

2-jadval 
RА bemorlarda oʼtkir faza oqsillari miqdorini oʼzgarishi, M±m 

Guruhlar Gaptoglobin 
miqdori, g/l 

SSPА, U/ml CRO, ng/l 

Sogʼlom guruh, n=20 1,19±0,21 4,51±0,09 2,65±0,23 
RА bemorlar, n=100 3,44±0,19а 41,64±3,35а 17,64±0,26а 
Nazorat guruhi, n=20 3,32±0,30а 37,68±3,58а 16,88±0,54а 
Аsosiy guruh, n=80 3,57±0,15а 45,61±3,12а,б 18,55±0,29а 

Eslatma: a – sogʼlomlar guruhi koʼrsatkichlariga nisbatan ishonarli, b – solishtirma guruh 
koʼrsatkichlariga nisbatan ishonarli. 

 
RА bemorlarda qon zardobining biokimyoviy tahlili barcha koʼrsatkichlarni meʼyoriy 

koʼrsatkichlardan farqlanmasligini koʼrsatdi. Baʼzi bemorlarda, ayniqsa metotreksat qabul 
qilganlarda, reaktiv giperfermentemiya kuzatildi. Bu RАni anemiya bilan kechuvchi asosiy guruhda 
kuzatildi. 

Peshobning umumiy tahlili 100 nafar bemorlardan atigi 18%da peshobda oqsil, leykotsitlar va 
epiteliy hujayralari mavjudligi kuzatildi. Bular asosan RА+SKА boʼlgan bemorlarda aniqlandi, 
proteinuriyaning uchrash chastotasi 22%ni tashkil etdi. RАning anemiya bilan kechuvchi shaklida 
kuzatildi va buyrak patologiyasi mavjudligidan dalolat berdi. 

Olingan natijalarga asoslangan holda biz RА kechishini nazorat va asosiy guruhlarda 
homiladorlikga ta’sirini tahlil qildik. Olingan natijalar shuni koʼrsatdiki, RA fonida kamqonlik 
boʼlishi koʼpchilik bemorlarga xos boʼlib, asosiy guruhlardagi ayollarda homilaning o’sishdan ortda 
qolishi, yo’ldoshdagi o’zgarishlar va homilaning qon tizimidagi o’zgarishlarda aksini topdi.  

DAS28 boʼyicha RАni faolligini aniqlash, anemiya bilan kechuvchi bemorlarda 2chi va 3chi 
faollik koʼp uchradi, anemiya kuzatilmagan bemorlarda esa faollikning 1chi va 2chi darajasi ustun 
boʼldi. Jumladan, agar solishtirma guruhda asosan 1chi (35%) va 2chi faollik darajasi (60%) 
aniqlangan boʼlsa, asosiy guruhda 2chi (45%) va 3chi (33,75%) darajalari kuzatildi. Demak, RА 
bemorlarda anemiya kuzatilishi kasallikni ogʼir kechishi bilan xarakterlanadi. 

RА va uning negizida rivojlangan anemiyalarda ularning shakliga koʼra gematologik 
koʼrsatkichlar oʼzgaradi, eng kuchli oʼzgarishlar RА+SKА+TTА va RА+SKАsida kuzatiladi. 
Ularning asosiy mezonlari boʼlib MCV, MCN va MCNS, hamda gemoglobin miqdori hisoblanadi. 

Shuni aytish joizki, anemiyaning darajasiga koʼra gematologik koʼrsatkichlardagi oʼzgarishlar 
chuqurlashib bordi. Gemoglobin miqdori meʼyoriy koʼrsatkichlarga nisbatan 1,21 (R<0,05); 1,41 
(R<0,001); 1,65 (R<0,001) va 2,21 (R<0,001) marta, eritrotsitlar soni MCV 1,25 (R<0,05); 1,37 
(R<0,001); 1,6 (R<0,001) va 1,88 (R<0,001) marta, gematokrit koʼrsatkichi – 1,15 (R<0,05); 1,21 
(R<0,05); 1,35 (R<0,01) va 1,49 (R<0,001) marta statistik ishonarli kamaydi. MCV koʼrsatkichi 1,14 
(R<0,05); 1,20 (R<0,05); 1,3 (R<0,05) va 1,42 (R<0,001) marta, MSN – 1,19 (R<0,05); 1,3 (R<0,05); 
1,4 (R<0,001) va 1,64 (R<0,001) marta, MSNS koʼrsatkichi – 1,17 (R<0,05) (R<0,05); 1,23 
(R<0,01); 1,34 (R<0,001) va 1,55 (R<0,001) marta pasayganini kuzatdik. leykotsitlar miqdori 
oʼzgarmagan boʼlsada, EChT statistik ishonarli – 3,04 (R<0,001); 3,81 (R<0,001); 4,37 (R<0,001) va 
3,67 (R<0,001) marta koʼtarilishi kuzatildi. 

XULOSAAsosiy guruhdagi revmatoid artritli barcha homilador ayollarda kasallikning 
davomiyligi, faolligi va rentgenologik ko'rinishlari o'rtasidagi bog'liqlik bilan tavsiflangan turli shakl 
va darajadagi kamqonlik tashxisi qo'yilgan. RА bemorlar organizmining fenotipik xususiyatlari 
anemiyani rivojlanishiga moyillikni belgilaydi, hamda qanday turdagi anemiya rivojlanishi 
mumkinligini prognozlash imkonini beradi. 

Kamqonlikning 1chi darajasi 36,25%da, 2chi darajasi 41,25% da, 3chi darajasi –18,75% da 
va 4chi darajasi –3,75% bemorlarda aniqlandi va boʼgʼimlarda yalligʼlanish jarayonlarini yuqori 
darajada kechishi bilan mos keldi. Ularning aksariyatida surunkali kasalliklardan kelib chiqgan 

kamqonlik 56,25% da, temir tanqisligi kamqonligi 40% da va aralash turi (3,1%) aniqlandi. RА+TTА 
boʼlgan bemorlarda asosan anemiyaning 1chi darajasi (73,8%), RА+SKА - 2chi (55,3%) va 3chi 
(28,7%) darajasi xos boʼldi, RА+SKА+TTА boʼlgan guruh bemorlarda esa 3chi va 4chi darajasi 
kuzatildi. Shularga mos ravishda gematologik va ferrokinetik koʼrsatkichlarning oʼzgarishi aniqlandi, 
qon zardobida gaptoglobin va SRO miqlori barcha guruhlarda farqlanmagan boʼlsa, SSPА bu 
bemorlarda yuqori boʼldi.  

